
Mál nr. 28/2007

Kristinn S. Gunnarsson (M)
og

Tryggingamiðstöðin hf.
vegna

ábyrgðartryggingar Kvarna ehf. (K)

Vinnuslys 13. október 2004

Gögn.
1. Málskot móttekið 31. janúar 2007 ásamt fylgigögnum.
2. Bréf frá Tryggingamiðstöðinni hf. dags. 5. febrúar 2007.

Málsatvik.
M var að vinna á vinnupöllum sem K flutti inn. Festingar á vinnupalli gáfu sig þótt um nýjan pall
væri að ræða með þeim afleiðingum að M féll af pallinum. Tilkvaddir álitsgefendur telja að ekki
sé um neina einstaka afgerandi orsök slyssins. Bilun á suðum í festingum gólfborða sé ein af
samverkandi orsökum. Röng uppsetning vinnupalls ásamt bilun í festingum séu jafngildar orsakir.

Álit.
Samkvæmt greinargerð álitsgefenda er bilun á suðum í festingum vinnupallsins ein af samverkandi
orsökum slyssins. Telja verður að K sem innflytjandi vinnupallsins beri skaðabótaábyrgð á
afleiðingum þess galla á pallinum. Þótt fyrir liggi að röng uppsetning vinnupalls sé einnig orsök
slyssins þá leysir það K ekki undan bótaábyrgð gagnvart M þar sem M beinir allri bótakröfu sinni
að K. Hugsanleg endurkrafa K á vinnuveitanda M vegna ágalla á uppsetningu pallsins kemur ekki
til skoðunar í málinu eins og það er sett fram.

Niðurstaða.
Tjón M greiðist úr ábyrgðartryggingu K.

Reykjavík, 16. mars 2007.

Rúnar Guðmundsson hdl.

